
LAJMI I MUAJIT

Ervin Demo merr detyrën si Ministër i
Punëve të Brendshme: Mesazhet e para
pas betimit
Pas marrjes së detyrës, Ministri i Punëve të Brendshme, Ervin Demo, përcolli një

mesazh për qytetarët dhe punonjësit e Policisë së Shtetit. Ai theksoi se siguria

e familjeve shqiptare, qetësia e komuniteteve, përmirësimi i shërbimeve publike

dhe një administratë që dëgjon dhe vepron për nevojat e qytetarëve do të jenë

në qendër të angazhimit të tij. Ministri garantoi mbështetje për punonjësit e

Policisë në përmbushjen e misionit të tyre me profesionalizëm, integritet dhe

përkushtim.

POLICIA KUFITARE

Demo në Rinas: Vlerësim për Policinë
Kufitare dhe fokus te teknologjia në
shërbim të sigurisë
Gjatë një vizite në Aeroportin Ndërkombëtar të Tiranës, Ministri Demo

falënderoi punonjësit e Policisë Kufitare për menaxhimin profesional të fluksit

rekord të udhëtarëve gjatë sezonit turistik. Ai theksoi rëndësinë e sjelljes

qytetare në ofrimin e shërbimeve dhe nënvizoi zgjerimin e përdorimit të

teknologjisë, si sistemi e-Gate, për rritjen e sigurisë dhe eficiencës në pikat

kufitare.

BASHKËPUNIM NDËRKOMBËTAR

FBINAA European Chapter: Partneriteti
ndërkombëtar, kyç për luftën kundër
krimit
Në konferencën e 42-të të FBINAA European Chapter, me pjesëmarrjen e

përfaqësuesve të FBI-së, institucioneve shqiptare të sigurisë dhe partnerëve

ndërkombëtarë, Ministri Ervin Demo theksoi se partneriteti ndërkombëtar është

një domosdoshmëri për përballimin e sfidave të sigurisë. Ai vlerësoi gjithashtu

mbështetjen e Shteteve të Bashkuara dhe progresin e Shqipërisë në forcimin e

institucioneve të sigurisë dhe sundimit të ligjit.

POLICIA E SHTETIT

“Më shumë polici në terren dhe
forcim të masave parandaluese”

SIGURIA NË SHKOLLA

Demo në Kamëz: Siguria në shkolla nuk
negociohet
Ministri i Punëve të Brendshme, Ervin Demo, në një bashkëbisedim për Paketën

e Sigurisë në Shkolla në Kamëz, theksoi se siguria e fëmijëve është një vijë e

kuqe. “Siguria në shkolla nuk negociohet. Ka zero tolerancë për çdo rrezik ndaj

fëmijëve”, u shpreh Demo, duke nënvizuar angazhimin e Policisë së Shtetit dhe

institucioneve për parandalimin dhe garantimin e një mjedisi të sigurt në

shkolla.

“Ka zero tolerancë për çdo rrezik ndaj fëmijëve.”
Ervin Demo, Ministër i Punëve të Brendshme

TEKNOLOGJI

Future Tech 2026:
Teknologjia në funksion të
sigurisë dhe shërbimeve
publike
Gjatë fjalës së mbajtur në panairin

“Future Tech 2026”, Ministri Ervin

Demo nënvizoi rëndësinë e

teknologjisë në transformimin e

sigurisë publike dhe të shërbimeve

shtetërore. Duke përmendur kamerat

inteligjente, laboratorët modernë

shkencorë, sigurinë kibernetike dhe

sistemet e avancuara digjitale, ai

vlerësoi rolin e IdentiTek Sh.A., misioni i

së cilës shkon përtej prodhimit të

dokumenteve të identitetit dhe lidhet

drejtpërdrejt me garantimin e sigurisë,

besueshmërisë dhe përputhjes me

standardet ndërkombëtare.

EMERGJENCAT CIVILE

“Përgatitjet për sezonin e
ardhshëm të zjarreve nisin
që tani”
Ministri Demo vlerësoi kontributin e

shërbimit zjarrfikës në mbrojtjen e

jetës dhe pronës së qytetarëve, duke

theksuar se ky shërbim përballet me

një gamë të gjerë emergjencash përtej

zjarreve. Ai kërkoi nisjen e

menjëhershme të përgatitjeve për

sezonin e ardhshëm, përmes një plani

të koordinuar me Drejtorinë e

Përgjithshme të Emergjencave Civile

dhe bashkitë e vendit, me synim rritjen

e gatishmërisë dhe minimizimin e

rreziqeve.

BASHKËPUNIM NDËRKOMBËTAR

Shqipëri–Holandë: Bashkëpunim më i
ngushtë për sigurinë dhe sundimin e ligjit
Ministri i Punëve të Brendshme, Ervin Demo, priti ambasadoren e Mbretërisë së

Holandës në Shqipëri, Marleen Monster, me të cilën diskutoi mbi forcimin e

bashkëpunimit dypalësh në fushën e sigurisë. Gjatë takimit u diskutua edhe

avancimi i marrëveshjes së re për bashkëpunimin në fushën e sigurisë. Ministri

Demo vlerësoi rolin e Holandës si një partner të rëndësishëm të Shqipërisë në

fushën e sigurisë, sundimit të ligjit dhe procesit të integrimit europian.

ROLE ZBATUESE

35 vjeç
Kufiri i ri i moshës për pranim (nga 30 vjeç)

POZICIONE DREJTUESE

40 vjeç
Për profile me arsim të lartë në ekonomi,
financë, IT

POLICIA E SHTETIT

Rritet kufiri i moshës për aplikimet në
Policinë e Shtetit
Ministri firmosi urdhrin për rishikimin e kufirit të moshës për pranimin në

Policinë e Shtetit nga 30 në 35 vjeç për kandidatët në role zbatuese. Për profile

të caktuara me arsim të lartë në fusha si ekonomia, financa apo teknologjia e

informacionit, kufiri i moshës për pozicionet e para drejtuese mund të arrijë

deri në 40 vjeç, pas përfundimit të kursit të specializuar për nënkomisarë.

SIGURIA NË SHKOLLA

“Shkollat e pastra”: Prioritet lufta kundër
shpërndarjes së drogës pranë shkollave
Ministri Ervin Demo vlerësoi rezultatet e operacionit “Shkollat e pastra”, duke

nënvizuar rëndësinë e bashkëpunimit me Prokurorinë, hetimit profesional dhe

përdorimit të metodave speciale të hetimit. Ai theksoi se mbrojtja e fëmijëve

dhe goditja e aktivitetit kriminal pranë institucioneve arsimore mbeten

prioritete të Policisë së Shtetit në të gjithë vendin.

AAPSK

AAPSK raporton në Kuvend: 35.3
miliardë lekë pasuri nën administrim
Kryeadministratorja e AAPSK-së, Risena Xhaja, raportoi në Kuvend mbi

rezultatet e punës së Agjencisë në administrimin e pasurive të sekuestruara

dhe të konfiskuara. Aktualisht, AAPSK administron 2,665 pasuri të sekuestruara

dhe 516 pasuri të konfiskuara, me një vlerë totale prej rreth 35.3 miliardë lekësh.

Gjatë vitit 2026, Agjencia ka vijuar të forcojë orientimin e pasurive të

konfiskuara drejt ripërdorimit institucional dhe social.

VLERA

35.3
miliardë lekë pasuri nën
administrim

2,665
pasuri të sekuestruara

KONFISKUARA

516
pasuri të konfiskuara

mb.gov.al
Facebook · Instagram · X · YouTube

BULETINI MUJOR SHTATOR 2026

Buletini
Mujor
Lajmet kryesore, vendimet dhe aktivitetet e Ministrisë
së Punëve të Brendshme gjatë muajit shtator.09

Në takimin me Drejtorin e Përgjithshëm të Policisë së Shtetit, drejtuesit e

departamenteve dhe drejtuesit vendorë në qarqe, Ministri Demo kërkoi

rritjen e pranisë policore në terren, veçanërisht pranë institucioneve

arsimore. Ai theksoi nevojën për forcimin e qasjes parandaluese dhe

përmirësimin e standardeve të shërbimit ndaj qytetarëve, me synim

garantimin e një mjedisi më të sigurt për komunitetin.


